
Sags nr.: 2015-6939 / 2014-097025 

Uunga siunnersuut: Soraarnerussutisiaqarnissamut aaqqissuussinermut pinngitsoorani 

ilaanissaq pillugu Inatsisartut inatsisaat nr. xx, xx 2016-imeersoq. 

(Aningaasaqarnermut Aatsitassanullu Naalakkersuisoq) 

 

 

Akissuteqaat  

(Aningaasaqarnermut Aatsitassanullu Naalakkersuisoq) 

 

 

Aappassaaneerinninneq 

 

Naalakkersuisut sinnerlugit Aningaasaqarnermut Akileraartarnermullu Ataatsimiititaliap inatsisissatut 

siunnersuummik suliarinninnermini sukumiisumik suliaqarnera qujassutigiumavara.  

 

Inatsisissatut siunnersuut pingajussaaneerneqannginnermini ataatsimiititaliami 

suliareqqinneqartussanngorlugu innersuunneqarnissaa Naalakkersuisut taperserpaat, ataatsimiititaliallu 

apeqqutigiumaagaasa sapinngisamik piaarnerpaamik akineqartarnissaat nerisorsuutigissavara. 

 

Naalakkersuisuttaaq siunnersuutip pingajussaaneerneqarneranut atatillugu allannguutissatut 

siunnersuummik saqqummiussinissartik pilersaarutigaat. Inuit soraarnerussutisiassanik 

katersaqanngitsut soraarnerussutisianik katersinernik aaqqissuussinernik pilersitsisinnaanissaat pillugit 

Naalakkersuisut aningaaserivinnik isumaqatigiissuteqarsinnaanerannik piginnaatinneqarnissaat 

allannguutissami pineqarpoq.  

 

Allannguutissatut siunnersuut piffissap sivikitsup ingerlanerani Inatsisartunut 

nassiunneqarnissaa naatsorsuutigaara, taamaalilluni ataatsimiititaliaq inatsisissatut 

siunnersuutip pingajussaaneerneqannginnerani samminninnissaminik periarfissaqassaaq. 

 

Naalakkersuisut taama oqaaseqarlutik inatsisissatut siunnersuut saqqummiunneqartoq 

ilusimisut iluseqarluni pingajussaaniigassanngortinneqassasoq innersuussutigaat. 

 


